
Ymchwil marchnata

Mae dealltwriaeth o’r farchnad yn un o brif flaenoriaethau busnesau, oherwydd y ffactorau
canlynol:

e cost lansio cynhyrchion newydd;
e pwysigrwydd cynnal cyfran o’r farchnad (market share);
e pwysigrwydd cadw proffil a gwerth brand cynhyrchion presennol.

Wedi’r cyfan, mae busnesau fel Proctor and Gamble (y mae ei bortffolio yn cynnwys Gillette,
Fairy, Ariel, a’r bwyd anifeiliaid anwes IAMS, etc.) yn gwario dros £5 biliwn y flwyddyn ar
farchnata byd-eang. Felly, pan ddaw’n amser dylunio cynhyrchion newydd neu symud i
farchnadoedd newydd, nid yw busnesau wir yn hoff o gamu i’r tywyllwch. Mae angen iddyn
nhw ddeall eu marchnadoedd er mwyn dylunio cynhyrchion ac ymgyrchoedd marchnata
sy’n bodloni anghenion y cwsmeriaid. Nid oes amheuaeth nad yw ymchwil marchnata yn
lleihau risg.

Ymchwil marchnata yw’r broses o gasglu gwybodaeth a data am gwsmeriaid busnes, y
farchnad ei hun a gweithgarwch cystadleuwyr yn'y farchnad honno.

Y bwriad yw casglu tystiolaeth er mwyn i benderfyniadau marchnata a chynhyrchu gael eu
gwneud mewn ffordd fwy gwyddonol nag a fyddai’n bosibl fel arall.

Bydd busnesau’n ceisio gwneud y canlynol:

e Darganfod anghenion cwsmeriaid — pwy yw’r cwsmeriaid hyn a faint ohonyn nhw sydd?
Beth sy’n eu cymell i brynu’r cynnyrch? Faint maen nhw’n fodlon ei wario?

e Deall strwythur y farchnad — mae angen i ymchwil marchnata ddweud wrth y rheolwyr
busnes a yw’r farchnad wedi’i hisrannu neu’i segmentu neu a yw’r farchnad wedi’i
rhannu gan wahaniaethau daearyddol, gwahaniaethau economaidd gymdeithasol neu
wahaniaethau eraill.

e Darganfod a yw galw’r farchnad yn cynyddu ai peidio, er mwyn gallu gwneud
rhagfynegiadau gwerthiant yn y dyfodol. Gelwir hyn yn ‘allosodiad tueddiadau’
(extrapolation of trends). Beth allai potensial gwerthiant ac elw posibl y cynnyrch neu’r
gwasanaeth fod, a sut lwyddiant mae’n debygol o’i gael yn y dyfodol?

e Nodi ar ba gam y mae’r cynnyrch yn ei gylchred oes —a yw bron yn aeddfed neu a
yw’n dirywio? O’r wybodaeth hon, gall y busnes ystyried a yw’n werth buddsoddi yny
cynnyrch — er enghraifft, a ddylid defnyddio strategaethau ehangu?

e Profi ymateb defnyddwyr i wasanaeth neu gynnyrch newydd. Ar 6| darganfod beth

yw ymateb defnyddwyr, gellir addasu a datblygu cynnyrch er mwyn bodloni anghenion
defnyddwyr.

e Asesu effeithiolrwydd ymgyrchoedd hyrwyddo y gorffennol. A fodlonwyd y nodau
pwrpasol? Bydd cwestiynau a gaiff eu gofyn yn dangos a yw’r farchnad darged yn
ymwybodol o’r cynnyrch, sut i’'w ddefnyddio, gwerthoedd y brand a’i bwrpas.

¢ Monitro cystadleuaeth a deall gweithgarwch cystadleuwyr hen a newydd. Beth yw eu
cryfderau a’u gwendidau o ran eu cynhyrchion/gwasanaethau, arian, prisio, dosbarthu a
phecynnu?

Ymchwil cynradd

Mae ymchwil cynradd, a gaiff ei alw yn ymchwil maes hefyd, yn casglu gwybodaeth yn
uniongyrchol. Mae hyn yn golygu bod y data a gaiff eu casglu yn newydd (data cynradd),
a dylai fod yn uniongyrchol berthnasol i anghenion y busnes. Gwneir ymchwil cynradd
pan fydd angen casglu gwybodaeth sy’n benodol ar gyfer y busnes a’i gynhyrchion neu ei
wasanaethau.

Dulliau ymchwil cynradd (maes):

e Holiaduron — mae’r rhain wedi’u llunio i ddarganfod gwybodaeth benodol, ar sail cyfres
o gwestiynau. Yn aml, caiff holiaduron eu cynnal wyneb yn wyneb, ond mae gwybodaeth
yn cael ei chasglu fwyfwy trwy arolygon post ac ar-lein bellach.

e Grwpiau ffocws — mae’r rhain yn cyfarfod yn rheolaidd i gynnal trafodaethau gyda
chadeirydd ar themau a gaiff eu gosod gan ymchwilydd marchnata. Mae pleidiau
gwleidyddol yn aml yn defnyddio grwpiau ffocws er mwyn deall pa faterion sy’n peri’r
pryder mwyaf i grwpiau gwahanol yn y boblogaeth.

e Paneli defnyddwyr — mae’r rhain yn debyg i grwpiau ffocws, ond maen nhw’n ymwneud
yn fwy a’r cynnyrch, ac maen nhw’n cynnwys pobl sy’n defnyddio’r cynhyrchion. Y nod
yma yw ceisio barn ar agweddau gwahanol ar y cynnyrch, fel blas, pecynnu a siap. Ar
gyfer gwaith ymchwil hirdymor parhaus, gellir gofyn i ddefnyddwyr gadw dyddiaduron
o’u gweithgarwch siopa a defnyddio. Yna, bydd ymchwilwyr marchnata yn archwilio’r
dyddiadur ac yn gofyn cwestiynau dilynol.

e Prawf farchnata (test marketing) — defnyddir hyn yn aml ar 6l i gynnyrch symud trwy’r
camau datblygu, pan fydd bron yn barod i’w lansio. Caiff y cynnyrch ei ryddhau ar
dreial mewn ardal gyfyngedig, a’r bwriad yw casglu ymateb cwsmeriaid. Ar 6l casglu
ymatebion, gellir gwneud newidiadau i'r cynnyrch ar sail yr ymatebion hyn, cyn y lansiad
terfynol. Mae prawf farchnata yn un o’r ffyrdd gorau o ddarganfod a yw cwsmeriaid
posibl yn hoffi’r cynnyrch, a chaiff ei ddefnyddio’n aml gan y diwydiant ffilm. Gellir
dangos yr un ffilm i gynulleidfaoedd sinema cyn i’r ffilm gael ei rhyddhau’n gyffredinal,
ond bydd diweddglo’r ffilm yn wahanol. Bydd yr ymatebion i bob diweddglo’n cael eu
beirniadu.

Ymchwil eilaidd

Mae ymchwil eilaidd yn cynnwys defnyddio gwybodaeth sydd wedi’i chasglu o’r blaen. Felly,
gydag ymchwil eilaidd (neu ddesg), nid yw’r wybodaeth sydd wedi’i defnyddio wedi cael ei
chasglu’n benodol ar gyfer y busnes, ond yn hytrach, mae wedi cael ei haddasu i’r busnes

ei defnyddio. Mae data ymchwil eilaidd yn aml yn haws cael gafael arnyn nhw ac yn fwy
hygyrch ar gost is nag ymchwil cynradd.

Dulliau ymchwil eilaidd (desg):

e Cyhoeddiadau swyddogol — mae dulliau traddodiadol o ymchwil desg wedi cynnwys
defnyddio cyhoeddiadau swyddogol. Y cyhoeddiadau mwyaf poblogaidd ar gyfer
ymchwil desg yw adroddiadau’r cyfrifiad ac arolygon tueddiadau cymdeithasol — mae’r
wybodaeth hon ar gael ar-lein.

¢ Cylchgronau’r diwydiant — mae llawer o ddiwydiannau’n creu eu ‘cylchgrawn diwydiant’
eu hunain, sy’n darparu cyfoeth o wybodaeth am feysydd cynnyrch ac adwerthu
penodol. Un o’r enghreifftiau mwyaf adnabyddus yw The Grocer, sef adnodd defnyddiol
iawn i weithwyr marchnata proffesiynol yn y maes adwerthu bwyd.

¢ Yellow Pages — mae’r rhestr rhifau ffon busnes hwn yn rhoi manylion sylfaenol
busnesau sy’n gweithredu mewn sectorau marchnad gwahanol. Er enghraifft, os ydych
chi'n ystyried sefydlu gwasanaeth harddwch cwn lleol, edrychwch yn 'y Yellow Pages i
ddechrau i weld faint o wasanaethau eraill sydd ar gael sy’n debyg. Mae’r Yellow Pages,
wrth gwrs, ar gael ar-lein, ynghyd a rhestrau eraill tebyg sy’n darparu’r un wybodaeth
sylfaenol.

e Gwybodaeth fewnol — mae gwybodaeth fewnol busnes, fel ffigurau data gwerthiant a
chwsmeriaid, wedi ffynnu fel ffynhonnell data defnyddiol dros y degawdau diwethaf.
Defnyddir mwy a mwy ar broffiliau cronfeydd data, a gellir casglu data trwy ddefnyddio
cardiau teyrngarwch. Gan ddefnyddio’r gronfa ddata sydd wedi’i chreu, gall adwerthwyr
lunio proffiliau manwl o’u cwsmeriaid a’u patrymau gwario. Yna, caiff y wybodaeth
hon ei defnyddio i greu ymgyrch farchnata wedi’i thargedu, i wella gwasanaethau
cwsmeriaid, a hyd yn oed i addasu cynnyrch. Mae busnesau wedi dysgu bod addasu
i anghenion penodol cwsmeriaid presennol, a marchnata’n uniongyrchol i roi sylw i'r
anghenion hyn, yn ffordd bendant o gynyddu teyrngarwch cwsmeriaid a chynyddu
derbyniadau gan y cwsmeriaid hyn.

¢ Ymchwil desg ar-lein — mae hyn yn cynnig ystod anferth o wybodaeth bosibl. Mae Ilawer
iawn o ddata ar gael ar-lein, ar y rhyngrwyd, ond wrth gwrs, gall fod yn anodd rhoi
trefn ar beth sy’n ddefnyddiol. Gall busnesau TG cymwys gasglu proffiliau defnyddwyr
a chwsmeriaid, trwy broses cofrestru a sylwadau cwsmeriaid ar wefannau. Ar gyfer
busnesau cychwynnol, mae chwilio ar Google yn aml yn rhoi data perthnasol.

Pwy sy’n gwneud y gwaith ymchwil?

Mae ymchwil maes yn weithgarwch drud sy’n cymryd llawer o amser, felly mae busnesau
yn troi fwyfwy at gwmniau ymchwil marchnata. Mae’r cwomniau ymchwil marchnata hyn
yn casglu data’n barhaus o holiaduron, adroddiadau’r cyfrifiad, taflenni gwybodaeth
masnachu, ffigurau gwerthiant etc. O’r wybodaeth honno, maen nhw’n datblygu cronfa
ddata cynhwysfawr ar batrymau gwario defnyddwyr, gweithgarwch y farchnad, etc. Gellir
dehongli’r data hyn mewn ffordd sy’n bodloni anghenion ymchwil busnes y cwsmer.
Ymchwil desg yw’r defnydd hwn o ddata mewn gwirionedd. Fe’i casglwyd o’r blaen gan
gwmniau ymchwil marchnata, ond mae’n arferol defnyddio ymchwil maes pellach i ategu
canfyddiadau o’r math hwn o ymchwil desg.

Ymchwil meintiol (quantitative research)

Trwy ofyn cwestiynau caeedig sy'n caniatdu
casglu data, bydd canfyddiadau ymchwil
meintiol yn arwain at gasgliadau
gwrthrychol a rhagdybiaethau y gellir eu
profi. Maen nhw'n ystadegol ddilys. Rhaid i
ganfyddiadau fod ar ffurf fathemategol, neu
gellir eu dehongli gan ddefnyddio ffigurau.




— Ymchwil marchnata

© CBAC | WIEC

Ymchwil ansoddol (qualitative research)

Er enghraifft - Beth rydych chi'n ei fwynhau
am brynu eich coffi yn Starbucks? Beth sy'n
gwneud y profiad o siopa yn Tesco yn
wahanol i'r profiad o siopa yn Sainsbury’s?
Ydych chi'n meddwl bod y pecyn hwn yn
ddeniadol ac yn dal sylw?

Mae sampl yn grwp o atebwyr i ymarfer ymchwil marchnata sy’n cael eu dewis i gynrychioli
safbwyntiau’r farchnad darged gyfan. Mae maint y sampl a ddefnyddir yn bwysig iawn,
oherwydd bod angen iddo fod yn ddigon mawr i wneud y data’n ystadegol ddilys. Pan fydd
busnes yn penderfynu ar faint marchnad briodol ar gyfer arolwg, mae’n rhaid iddo gofio dau
beth:

e 0syw mainty sampl yn fawr iawn, bydd yr ymchwil yn cymryd amser hir, a gallai fod yn
ddrud iawn;

e 0s yw maint y sampl yn rhy fach, mae mwy o siawns i ffactorau ar hap arwain at
ganlyniadau anghywir.

Mae hyn yn rhoi mantais sylweddol i fusnesau mawr sydd a chyllidebau marchnata mawr —

enghraifft dda o ddarbodion maint.

Mae tuedd yn rhywbeth a allai achosi i ddata mewn sampl wyro tuag at un ochr. Mae tuedd
ystadegol o’r fath yn digwydd pan fydd sampl wedi bod yn gorbwyso tuag at un is-grwp —er
enghraifft, gormod o bobl ifanc yn eu harddegau rhwng 16 a 19 oed mewn sampl ymchwil.
Er mwyn osgoi tuedd ac i gasglu data sy’n ystadegol ddilys, rhaid defnyddio dulliau samplu,
fel hapsamplu a samplu cwota, i bennu sampl yr ymchwil marchnata. Mae’n bwysig casglu
data o sampl sy’n adlewyrchu’r boblogaeth gyfan mewn holiaduron (yn yr un modd a phob

dull ymchwil).

Hapsamplu - mae gan bob
aelod o'r boblogaeth gyfle
cyfartal o gael ei gyfweld

Samplu cwota - mae'r y
boblogaeth yn cael ei :
segmentu i nifer o
grwpiau sy'n rhannu
nodweddion penodol

Nid yw hyn yn hawdd ei gyflawni ac ni ddylid drysu rhwng
hyn & samplu heb ofal.

Caiff hapsamplau eu llunio o gofrestri etholiadol lleol, a
chysylltir a'r bobl i'w cyfweld yn eu cartrefi.

e Mae'n rhaid i'r sawl sy'n cyfweld alw tair gwaith cyn rhoi'r

gorau i'r cyfeiriad hwnnw — er mwyn goresgyn y ffaith mai
pobl brysur yw'r rheini sy'n lleiaf tebygol o fod gartref ar
adegau penodol.

Mae ceisio sicrhau sampl ar hap fel hyn yn creu costau
gwaith maes drud, felly mae llawer o fusnesau yn tueddu
mabwysiadu samplu cwota yn lle.

Mae'r sampl yn aml yn cael ei segmentu ar sail oedran a
rhyw - a elwir yn broffil demograffig.

Felly, os ydych chi'n gwybod bod 20% o'ch prynwyr yn
ddynion, byddai'r sawl sy'n cyfweld yn cael cyfarwyddyd i
gyfweld ag un dyn am bob pedair menyw yn y sampl.

Mae hwn yn ddull eithaf rhad o samplu o'i gymharu a llawer
o ddulliau eraill.

Ni ellir ystyried samplu cwota yn ystadegol gynrychioliadol
o'r boblogaeth - nid ydyn nhw'n cael eu dewis ar hap.

Ymchwil arsylwadol (observational) Asda Ym mha ffyrdd y mae’r dull ymchwil hwn yn
https://www.youtube.com/watch?v=3f- ddefnyddiol i Asda?
ImYUTB70
Ymchwil marchnata —anghenion cwsmeriaid Diffiniwch a rhowch enghreifftiau o ddata
https://www.youtube.com/ cynradd a data eilaidd.
watch?v=WPTz5ulIXPQ Esboniwch y rhesymau pam y gallai data

eilaidd fod yn gamarweiniol.

Fideo athrawon ar farchnata, yn cyflwyno

ymchwil marchnata. Gan ddefnyddio enghreifftiau o’r fideo,
disgrifiwch dri dull ymchwil cynradd.

Gan ddefnyddio enghreifftiau o’r fideo,
disgrifiwch dri dull ymchwil eilaidd.

Anturiaethau prawf farchnata Pam mae Columbus wedi’i ddewis fel safle
https://www.youtube.com/ prawf farchnata?
watch?v=7wx5B2p8qyg

Ffilm fer (4.50) sy’n dangos prawf farchnata
yn Columbus, Ohio.

Themau trafod Trafodwch y gosodiad canlynol: ‘Byddai’n
well gwario’r arian a gaiff ei wario ar
ymchwil marchnata ar swyddogaethau
busnes eraill.

Trafodwch y gosodiad canlynol: ‘Pan ddaw
at wneud penderfyniadau marchnata, mae
data meintiol yn adnoddau gwell na data
ansoddol’

Esboniwch pam mae dealltwriaeth o ddata
marchnata yn rhan bwysig o lwyddiant
busnes yn y dyfodol.


https://www.youtube.com/watch?v=3f-lmYUTB70
https://www.youtube.com/watch?v=3f-lmYUTB70
https://www.youtube.com/watch?v=WPTz5uJJXPQ
https://www.youtube.com/watch?v=WPTz5uJJXPQ
https://www.youtube.com/watch?v=7wx5B2p8qyg 
https://www.youtube.com/watch?v=7wx5B2p8qyg 

